
M. Marc Angel (LSAP), rapporteur.-
Har President, Dir Dammen an Dir Haren,
ech waert mech dem Rhythmus vun de
Métteg dann adaptéieren. Déi zwee
Projeten, dat hutt Der gesinn, si jo an engem
gemeinsame Rapport écrit behandelt ginn;
da waert ech dat heibannen och esou maa-
chen.

Et handelt sech bei désen zwee Gesetzes-
projeten ém zwee Accords de réadmission,
déi mer hei am Parlament approuvéiere
mussen.

Beim 5648 handelt et sech ém d’Reprise an
d’Réadmissioun vu Persounen en situation
irreguliere téschent de Benelux-Staten a
Bosnien-Herzegowina. Désen Accord gouf
am Juli 2006 zu Sarajevo énnerschriwwen.

Beim zweete Projet, dem 5649, do geet et
ém en Accord de réadmission téschent de
Regierunge vun de Benelux-Staten an der
mazedonescher Regierung, deen am Mee
2006 zu Voorburg an Holland énner-
schriwwe ginn ass.

Den 8. Dezember sinn déi zwee Projeten
déposéiert ginn. De Rapport an der Kom-
missioun hu mer den 12. Februar gemaach.
Mir sinn och dat éischt Benelux-Land, wat
am Parlament dés zwee Projeten approu-
véiert.

Dés zwee Projete schreiwe sech an de
Kader vun der Lutte géint déi illegal Immi-
gratioun an. Si sinn och d'Suite vun enger
laanger Serie vun esou Accorden, wéi mer
der scho vill heibanne beschwat hunn,
entweder am Kader vu Benelux - do hu mer
der scho 15 heibannen approuvéiert, déi
heite sinn also elo de 16. an de 17. - oder
am Kader vu Schengen an am Kader
vun der Europé&escher Unioun, wou mer
esou Accords de réadmission och scho
gemaach hunn.

D’EU erlaabt awer de Memberlanner bila-
teral weider esou Accorden ofzeschléissen.
Némmen am Fall, wou den européesche
Ministerrot der Kommissioun schonn
d’Mandat ginn huet, fir en Accord de réad-
mission ze verhandelen, daerfen d’Lanner
net méi bilateral esou Accordé maachen.

Hei geet et ém zwee Accordé mat zwee
Lanner vum Westbalkan, déi sech am
Prozess vun der Stabilisatioun an der Asso-
ciatioun versichen un d’Européaesch Unioun
unzendheren. An deene Lanner besteet e
grousse Wéllen, eng euro-atlantesch Un-
naherung ze erliewen.

Ech erénneren drun, dass mer um euro-
paesche Plang an zwou Vitessé mat deenen
zwee Lanner fueren. Mat Mazedonien, oder
besser gesot mat dar fréierer jugosla-
wescher Republik vu Mazedonien, wéi se
offiziell heescht, do hu mer schonn en ASA,
e sougenannten Accord de stabilisation et
d’association énnerschriwwen. An dat Land
huet och sait dem Dezember 2005 offiziell
de Statut vum Kandidat, fir an d’EU eran-
zekommen.

Mir waren iwwregens als aussepolitesch
Kommissioun virun annerhalleft Joer an
deem Land, hunn hir europdesch Kommis-
sioun getraff an haten och do eng ganz gutt

Erfahrung an en Echange mat deene Leit
gemaach an och sur place gesinn, dass se
vill Efforté maachen, fir sech der europa-
escher Gesetzgebung ze naheren.

Bosnien-Herzegowina ass op engem
aneren Niveau. Dir wésst, dass et elo zéng
Joer hier ass, dass d’Dayton-Accorden
énnerzeechent gi sinn. Dat Land huet nach
keen ASA mat der EU ofgeschloss.

Déi Accords de réadmission definéieren déi
Konditiounen a praktesch Modalitéiten, wéi
esou eng Réadmissioun vun de Persoune
soll oflafen. Ech ginn net méi weider op de
Prinzip an; mir hunn dar Accordé wéi vill hei
gehat. De Prinzip ass folgenden: All Land,
wat esou en Accord énnerzeechent huet,
ass verflicht, seng Statsbierger, déi sech
illegal ophalen um Territoire vun deem anere
Land, dat den Accord énnerschriwwen
huet, erém opzehuelen.

Dee Prinzip kennt Dir. Ech wollt just nach
een Detail soen: Beim Accord mat Bosnien-
Herzegowina schwétze mer vu Réad-
missioun a Reprise. Si maachen en Enner-
scheed: Wann et sech handelt ém Stats-
bierger vu Bosnien an Herzegowina,
schwatze se vu Reprise, a bei Leit aus Etats
tiers geet et &m Réadmissioun. Bei deem
anere Projet gétt deen Ennerscheed net
gemaach.

De Statsrot huet dés zwee Projete favorabel
aviséiert. Ech ginn lech elo hei den Accord
vun der LSAP-Fraktioun a bieden lech
datselwecht ze maachen. Ech soen lech
Merci.

Plusieurs voix.- Trés bien!

M. le Président.- Merci, Har Rap-
porteur, fir deen exzellente Rapport fir déi
zwee Projeten.

Dir Dammen an Dir Haren, mir kommen
dann elo zum Vote iwwert de Gesetzes-
projet 56482,

Vote sur I’ensemble du projet de loi et
dispense du second vote constitutionnel

De Projet de loi 5648 ass eestémmeg
ugeholl mat 58 Jo-Stémmen, bei kenger
Nee-Stémm a kenger Abstentioun.

Ont voté oui: Mmes Sylvie Andrich-Duval
(par M. Marcel Oberweis), Nancy Arendt
(par Mme Martine Stein-Mergen), M. Lucien
Clement, Mmes Christine Doerner, Marie-
Josée Frank, Marie-Thérese Gantenbein-
Koullen, MM. Marcel Glesener (par M. Paul-
Henri Meyers), Norbert Haupert, Mme
Francoise Hetto-Gaasch, MM. Ali Kaes,
Frangois Maroldt, Paul-Henri Meyers,
Laurent Mosar, Marcel Oberweis, Patrick
Santer, Marcel Sauber, Jean-Paul Schaaf,
Marco Schank, Marc Spautz, Mme Martine
Stein-Mergen, MM. Fred Sunnen, Lucien
Thiel, Lucien Weiler et Michel Wolter;

MM.  Marc Angel, Alex Bodry, John
Castegnaro, Mme Claudia Dall’Agnol, M.
Fernand Diederich, Mme Lydie Err (par
Mme Claudia Dall’Agnol), MM. Ben Fayot
(par M. Roger Negri), Jean-Pierre Klein,
Mme Lydia Mutsch (par M. Romain
Schneider), MM. Roger Negri, Jos Scheuer,
Romain Schneider et Mme Vera Spautz (par
M. Alex Bodry);

M. Xavier Bettel, Mme Anne Brasseur,
M. Emile Calmes, Mme Colette Flesch,
MM. Charles Goerens, Henri Grethen (par
M. Xavier Bettel), Paul Helminger (par Mme
Anne Brasseur), Alexandre Krieps (par
Mme Colette Flesch), Claude Meisch (par
M. Emile Calmes) et Carlo Wagner;

MM. Claude Adam, Frangois Bausch, Félix
Braz, Camille Gira, Jean Huss, Henri Kox et
Mme Viviane Loschetter;

MM. Gast Gibéryen, Jacques-Yves Henckes
(par M. Robert Mehlen) et Robert Mehlen;

M. Aly Jaerling.

Gétt d'Chamber d’Dispens vum zweete Vote
constitutionnel?

(Assentiment)
Dann ass et esou décidéiert.

Mir sttmmen dann of iwwert de Gesetzes-
projet 56492,

Vote sur ’ensemble du projet de loi et
dispense du second vote constitutionnel

De Projet de loi 5649 ass eestémmeg
ugeholl mat 59 Jo-Stémmen, bei kenger
Nee-Stémm a kenger Abstentioun.

Ont voté oui: Mmes Sylvie Andrich-Duval,
Nancy Arendt (par M. Marcel Oberweis),
M. Lucien Clement, Mmes Christine
Doerner, Marie-Josée Frank, Marie-Thérese
Gantenbein-Koullen, MM. Marcel Glesener
(par Mme Christine Doerner), Norbert
Haupert, Mme Francoise Hetto-Gaasch,
MM. Ali Kaes, Frangois Maroldt, Paul-Henri
Meyers, Laurent Mosar, Marcel Oberweis,
Patrick Santer, Marcel Sauber, Jean-Paul
Schaaf, Marco Schank, Marc Spautz, Mme
Martine Stein-Mergen, MM. Fred Sunnen,
Lucien Thiel, Lucien Weiler et Michel Wolter;

MM. Marc Angel, Alex Bodry, John
Castegnaro, Mme Claudia Dall’Agnol, M.
Fernand Diederich, Mme Lydie Err (par
Mme Claudia Dall’Agnol), MM. Ben Fayot
(par M. Roger Negri), Jean-Pierre Klein,
Mme Lydia Mutsch (par M. Romain
Schneider), MM. Roger Negri, Jos Scheuer,
Romain Schneider, Roland Schreiner (par
M. John Castegnaro) et Mme Vera Spautz
(par M. Alex Bodry);

M. Xavier Bettel, Mme Anne Brasseur,
M. Emile Calmes, Mme Colette Flesch,
MM. Charles Goerens, Henri Grethen (par
M. Carlo Wagner), Paul Helminger (par
Mme Anne Brasseur), Alexandre Krieps
(par M. Emile Calmes), Claude Meisch (par
Mme Colette Flesch) et Carlo Wagner;

MM. Claude Adam, Francgois Bausch, Félix
Braz, Camille Gira, Jean Huss, Henri Kox et
Mme Viviane Loschetter;

MM.  Gast Gibéryen, Jacques-Yves
Henckes (par M. Robert Mehlen) et Robert
Mehlen;

M. Aly Jaerling.

Gétt d’Chamber och hei d’Dispens vum
zweete Vote constitutionnel?

(Assentiment)
Dann ass et esou décidéiert.

Mir kommen dann zur Motioun, déi den Har
Kox déposéiert huet. Har Kox, wéllt Dir
d’'Wuert nach eng Kéier dozou ergraifen?

11. Motion de M. Henri Kox
concernant le projet de loi
4985 relatif aux chiens

M. Henri Kox (DE/ GRENG) auteur.-
Jo, Har President, dann halen ech mech
och un de Rhythmus vu virdrun. Et geet ém
d’Motioun, fir de Gesetzesprojet 4985
zréckzezéien an d’'Regierung opzefuerde-
ren, en ze iwwerschaffen an am Sénn vu méi
enger grousser Responsabiliséierung vun
den Hondshalter auszeschaffen.

Déi Gréng sinn net eleng bei dar Aschat-
zung. Duerch déi Gespréicher an der
Chamberskommissioun selwer respektiv
mat all den Hondsbesétzer respektiv
Déiereschutzassociatioune stellt sech ganz
kloer déiselwecht Meenung ervir.

Ech erénneren och nach eng Kéier un eng
Motioun vun der Sozialistescher Partei,
namlech vum Har Zanussi vun 2004, déi an
deemselwechte Sénn iwwerluecht huet a
gesot huet - an dat énnerstétze mer ganz an
darselwechter Richtung -: «<Un chien n’étant
pas méchant par nature, il conviendrait
plutdt de légiférer sur son propriétaire.»

Mir mengen an désem Gesetz ass dat net
esou zréckzefannen. Duerfir sollte mer
éischter a Richtung vun enger méi geziilter
Opklarung vis-a-vis vun de Propriétairé vun
den Hénn goen.

Och menge mer, dass eng Klassifizéierung
vu geféierlechen Hénn an net geféierlechen
Hénn naischt bréngt, well all wéssenschaft-
lech Etlden dat a sech widderleeén. Ins-
besondere déi lescht Interventioun oder Etu-
den aus der Schwaiz, déi ganz kloer an déi
Richtung ginn, wou ganz kloer bewise gétt,
dass eben e ganz groussen Deel vu Béss-
wonnen net vun deenen Hénn ausginn, ma
generell praktesch all Hond do betraff ass.

Och si mer der Meenung, dass insbeson-
dere d’Béssonfall misste gemellt ginn, well

SEANCE

Jeudi,
15 mars 2007

némmen da kann eng seri¢ Etid gemaach
ginn iwwert d’Auswierkungen am Zesum-
menhang mat den Hénn.

Merci.
Plusieurs voix.- Trés bien!

M. le Président.- Merci, Har Kox.
Den Har Mehlen huet nach d’'Wuert gefrot.

Discussion générale

M. Robert Mehlen (ADR).- Har Pre-
sident, mir sinn e béssen iwwerrascht
iwwert déi Démarche vun de grénge Kol-
leegen. Mir sinn eis an eisen Aarbechten an
der Kommissioun bis elo eens gewiescht,
datt villes an deem Gesetz net esou ass, wéi
mir eis et virstellen. Mir haten eng Partie
Auditiounen, déi eis zur Erkenntnis gefouert
hunn, datt dat, wat den Har Kox hei vir-
gedroen huet, sech ongeféier géif als déi
verstanneg Richtung undeiten.

Ech fannen awer, wann e Projet, deen
d’Regierung erabréngt, net perfekt ass oder
eis net gefalt - dat hei ass jo iwwregens déi
zweet Versioun, nodeem datt de Statsrot déi
éischt zerrappt hat -, da solle mer eis als
Chamber awer net ze schued sinn, fir dann
derduerch ze goen an dat erauszehuelen,
wat eis net gefélt, an dat ze dnneren, wou
mer menge wat sollt gednnert ginn.

Mir mengen eis dobaussen domat - an, ech
mengen, och net zu Onrecht -, datt mer eng
ganz Partie Projeten net esou schlécken,
wéi dat émmer dobausse gesot gétt:
D’Chamber géif dat alles hei némmen esou
duerchwénken. Duerfir si mir der Meenung,
mir sollen eis ganz intensiv . mam Projet
auserneesetzen. Mir sinn och der Meenung,
datt villes drasteet, wat muss eraus.
Gréisstendeels an deem Sénn wéi den Har
Kox et hei presentéiert huet.

Ma ech fannen et ass sech et awer vldicht e
béssen ze vill einfach gemaach, fir ze soen:
Zéit zréck a bréngt erém eppes Neies, wou
deelweis souguer Saachen drasti wéi
d’ldentification électronique des chiens, wat
souwisou elo schonn drasteet. Dat ass
jiddefalls eis Positioun.

Merci, Har President.
Plusieurs voix.- Trés bien!

M. le Président.- Sou! Mir kommen
elo zur Ofstémmung. Kénne mer par main
levée ofstémmen?

(Négation)

Ech denken net. Ass de Vote électronique
gefrot? Ass e gefrot?

(Assentiment)
Da musst Der mer dat soen.

M. Romain Schneider (LSAP).- Har
President!

M. le Président.- Har Schneider?

M. Romain Schneider (LSAP).- Ech
wollt och eng Kéier kuerz als LSAP Stellung
huelen zum Projet, wou mer inhaltlech mat
Sécherheet eng Rei vun dése Punkte kénnen
akzeptéieren. Et gouf schonn zitéiert, datt
eng Rei Meenunge vun der LSAP mat erage-
floss sinn. Och mir gesinn awer eigentlech,
datt mer an enger Procédure de discussion
sinn an der Kommissioun, wou all déi Punk-
ten de Moment undiskutéiert ginn a solle
virun diskutéiert ginn.

An ech fannen et och richteg, datt mer
émmer solle légiféréieren an déi dote Pro-
zedur, déi amgaang ass, duerchzéien, well
et sinn eng Rei aner Saachen dran, déi ef-
fektiv och Belaaschtunge fir d’Gemengen
duerstellen; wéi derniewent d’Rassen-
trennung. All déi Saache goufen hei net
ugeschwat, also solle mer dat och wierklech
eng Kéier an der Kommissioun duerchgoen.

(Interruptions)
M. le Président.- Den Har Goerens.

M. Charles Goerens (DP).- Har Pre-
sident, ech hunn och d’Gefill gehat, datt
mer an der Kommissioun awer eng relativ
korrekt Diskussioun haten. An ech sinn och
der Meenung, datt déi extrem Standpunkte
konnten e bésse meéi no beienee bruecht
ginn. Déi Ecarté si reduzéiert ginn, a mir
sinn um richtege Wee. Duerfir, wann déi

Motioun, déi meng Fraktioun och nach net
konnt beuerteelen, haut zur Ofsttmmung
kénnt, misste mer eis bei déser Motioun
enthalen.

M. le Président.- Den Har Jaerling.

M. Aly Jaerling (Indépendant).- Jo,
ech géif mengen, Har President, da gétt et
némmen ee Kompromiss: Da kommt, mir
ginn d’Motioun an d’Kommissioun.

(Hilarité)

M. le Président.- Ech hunn zwar
gemengt, ech géif heibannen de Wonsch
spieren, dass mer géifen driwwer of-
sttmmen. Wann dat de Fall ass - den
Auteur, mengen ech, wéllt dat och -, da
komme mer elo zum Vote.

Ah pardon! D’'Regierung.

M. Luc Frieden, Ministre du Trésor et
du Budget.- Har President, ech hunn zwar
de Métteg schonn hei de Finanzminister,
den Ausseminister, de Kommunikatiouns-
minister vertrueden, ech kann net och den
Agrarminister vertrieden.

Communications

Ech menge just, datt mer hei och en institutio-
nelle Problem hunn. D’Regierung gétt duerch
groussherzoglechen Arrété autoriséiert an
der Chamber e Projet de loi ze déposéieren.
Ech mengen net, datt d’Regierung deen ein-
fach esou kann zréckzéien an och net ka vun
der Chamber dozou opgefuerdert ginn.

D’Chamber  huet  selbstverstandlech
d’Recht, de Projet leien ze loossen, net ze
stémmen, ze amendéieren, méa fir e Projet
einfach esou zréckzezéien, nodeem mer en
an der Chamber déposéiert hunn, do ass
op d'mannst d’Fro erlaabt, ob dat iwwer-
haapt geet. An eis Appréciatioun ass,
datt dat net an dér doter Form méiglech
ass. Duerfir géif ech och aus deem
Grond d’Chamber bieden, déi Motioun hei
net unzehuelen.

M. le Président - Also, ech mengen
zwar, Har Minister, wann Der erlaabt: Et ass
émmer d'Recht vun der Chamber, fir hei
d’Regierung opzefuerderen an ze invi-
téieren, gewésse Schrétt ze huelen.

(Interruption)

Ech wéll och soen, dass d’'Regierung méi
oft d’Chamber hei biet e Projet de loi vum
Role ze straichen. Voilal M& wann hei op-
gefuerdert gétt, e Projet zréckzezéien, dann
implizéiert dat selbstverstandlech och, dass
e vum Role soll gestrach ginn. Sou hunn
ech op jidde Fall d’'Démarche vun deene
Gréngen hei verstanen. M& ofgesinn elo
dovunner, denken ech...

pages 290-291

Une voix .- Dat ass och souwisou scho
vun der Regierung gemaach ginn.

M. le Président.- Also, mir kommen
elo definitiv zum Vote vun déar Motioun hei.
An ech ginn dovun aus, dass d’Regierung
net invitéiert gétt, de Projet zréckzezéien.
Loosse mer dann emol kucken.

Vote

Ech kann d’Regierung berouegen. Et sinn
39 Deputéierten, déi der Meenung sinn,
dass d’Regierung net soll invitéiert ginn,
dee Projet hei zréckzezéien. Dee bleift also
aktuell. Et sinn 13 Abstentiounen, bei 8 Jo-
Stémmen, déi gemengt hunn, e soll zréck-
gezu ginn.

Ont voté oui: M. Lucien Weiler;

MM. Claude Adam, Francois Bausch, Félix
Braz, Camille Gira, Jean Huss, Henri Kox et
Mme Viviane Loschetter.

Ont voté non: Mmes Sylvie Andrich-Duval,
Nancy Arendt (par M. Marcel Oberweis),
M. Lucien Clement, Mmes Christine Doerner,
Marie-Josée Frank, Marie-Thérese
Gantenbein-Koullen, MM. Marcel Glesener
(par Mme Christine Doerner), Norbert
Haupert, Mme Francoise Hetto-Gaasch,
MM. Ali Kaes, Frangois Maroldt, Paul-Henri
Meyers, Laurent Mosar, Marcel Oberweis,
Patrick Santer, Marcel Sauber, Jean-Paul
Schaaf, Marco Schank, Marc Spautz, Mme
Martine Stein-Mergen, MM. Fred Sunnen,
Lucien Thiel et Michel Wolter;

MM.  Marc Angel, Alex Bodry, John
Castegnaro, Mme Claudia Dall’Agnol,
M. Fernand Diederich, Mme Lydie Err
(par M. Romain Schneider), MM. Ben Fayot
(par Mme Claudia Dall’Agnol), Jean-Pierre
Klein, Mme Lydia Mutsch (par M. John
Castegnaro), MM. Roger Negri, Jos
Scheuer, Romain Schneider, Roland
Schreiner (par M. Roger Negri) et Mme Vera
Spautz (par M. Marc Angel);

MM. Emile Calmes et Henri Grethen (par M.
Emile Calmes).

Se sont abstenus: M. Xavier Bettel, Mme
Anne Brasseur, Mme Colette Flesch, MM.
Charles Goerens, Paul Helminger (par Mme
Anne Brasseur), Alexandre Krieps (par M.
Xavier Bettel), Claude Meisch (par Mme
Colette Flesch) et Carlo Wagner;

MM.  Gast Gibéryen, Jacques-Yves
Henckes, Jean-Pierre Koepp (par M. Gast
Gibéryen) et Robert Mehlen;

M. Aly Jaerling.

Voila! Dir Dammen an Dir Haren, domat si
mer um Enn vun eiser Sitzung vun haut
ukomm. Den Ordre du jour fir déi nachst
Sitzunge gétt lech schréftlech zougestallt.

D’Sitzung ass opgehuewen.

(Fin de la séance publique a 15.17
heures)

sur la politique énergétique et climatique retenues lors du Conseil européen des 8 et 9
mars 2007 et plus particulierement sur les répercussions pour le Luxembourg, adres-
sée a Monsieur le Ministre de I'Environnement pages 297-298

- Question N°165 du 13 mars 2006 de Monsieur Claude Adam relative a la 3¢ année du
Certificat d'Etudes Pédagogiques dispensée pour la derniere fois par I'Université du
Luxembourg durant I'année académique 2007/2008, adressée a Monsieur le Ministre
de la Culture, de I'Enseignement supérieur et de la Recherche page 298

- Question N°166 du 13 mars 2007 de Monsieur Marco Schank relative aux procédures

d'autorisation de décollage pour les hélicopteres de la Police grand-ducale et de I'Air

Rescue a I'aéroport de Luxembourg, adressée a Monsieur le Ministre des Transports
page 298

- Question N°167 du 9 mars 2007 de Monsieur Robert Mehlen relative au mode d'ap-
proche des avions a l'aéroport de Luxembourg dans le contexte des nuisances so-
nores et environnementales, adressée a Monsieur le Ministre des Transports

pages 298-299

- Question N°168 du 12 mars 2007 de Monsieur Roland Schreiner relative a I'état ac-
tuel des négociations sur les conditions de travail auprés des CFL, adressée a Mon-
sieur le Ministre des Transports page 299

- Question N°170 du 13 mars 2007 de Monsieur Marc Spautz relative a l'introduction
d'un abonnement «Seniorenkard» et en particulier de la mise en vigueur de cette nou-
velle mesure qui a été acceptée a I'unanimité par la Commission tarifaire en date du
17 novembre 2005, adressée a Monsieur le Ministre des Transports pages 299-300

- Question N°169 du 9 mars 2007 de Madame Anne Brasseur relative a la Charte du
piéeton de la section du parti socialiste de la Ville de Luxembourg, adressée a Mon-
sieur le Ministre des Transports page 300

Déclaration de M. Luc Frieden, Ministre du Trésor et du Budget page 300

Heure d'actualité demandée par le groupe DEI GRENG au sujet de la sécurité au
Centre de détention de Schrassig pages 300-304

Dépodt d'une proposition de loi page 302

Question urgente N°1607 de Mme Martine Stein-Mergen relative au remboursement du
nouveau code de visite majorée en médecine générale (V8 pages 311-312

Question avec débat N°14 de M. Claude Adam relative a l'introduction d'une filiére en
langue francaise pour I'éducation préscolaire et I'enseignement primaire a I'Ecole
privée Notre-Dame des la rentrée 2007-2008 page 312

5690 - Propositions de modification du Reglement de la Chambre des Députés
page 312

Dépdt d'un projet de loi page 313

5658 - Projet de loi portant modification des articles 271, 273bis, et 276 de la loi
modifiée du 10 aolt 1915 concernant les sociétés commerciales pages 313-314

4992 - Projet de loi modifiant 1. la loi modifiée du 10 aolt 1915 concernant les sociétés
commerciales, 2. la loi du 19 décembre 2002 concernant le registre de commerce et
des sociétés ainsi que la comptabilité et les comptes annuels des entreprises et
modifiant certaines autres dispositions légales, et 3. la loi du 25 ao(t 2006 concernant
la société européenne (SE), la société anonyme a directoire et conseil de surveillance
et la société anonyme unipersonnelle - Second vote constitutionnel page 314

pages 314-315

Motion de M. Félix Braz relative a l'inscription des Non-Luxembourgeois sur les listes
électorales page 315

Dépdt d'une motion par M. Henri Kox

Motion de M. Aly Jaerling relative a l'inscription dans la Constitution de la langue
luxembourgeoise comme langue nationale page 315

5639 - Projet de loi modifiant et complétant la loi modifiée du 12 février 1979
concernant la taxe sur la valeur ajoutée page 315

5613 - Projet de loi portant approbation du Septieme Protocole additionnel a la
Constitution de I'Union postale universelle, du Reglement général de I'Union postale
universelle et de la Convention postale universelle et de son Protocole final ainsi que
de I'Arrangement concernant les services de paiement de la poste, dans la version
signée au Congres postal universel de Bucarest, le 5 octobre 2004 pages 315-316

5648 - Projet de loi portant approbation de I'Accord entre les Etats du Benelux (le
Royaume de Belgique, le Grand-Duché de Luxembourg, le Royaume des Pays-Bas) et
la Bosnie et Herzégovine relatif a la reprise et a la réadmission des personnes en
situation irréguliere (Accord de reprise et de réadmission) et de son Protocole d'appli-
cation, signés a Sarajevo, le 19 juillet 2006

et

5649 - Projet de loi portant approbation de I'Accord entre les Gouvernements des Etats
du Benelux (le Royaume de Belgique, le Grand-Duché de Luxembourg, le Royaume
des Pays-Bas) et le Gouvernement macédonien relatif a la réadmission des personnes
en séjour irrégulier (Accord de réadmission) et de son Protocole d'application, signés
a Voorburg, le 30 mai 2006 pages 316-317

Motion de M. Henri Kox concernant le projet de loi 4985 relatif aux chiens
pages 317-318



